
GOUVENE CUOMO LANSE KANPAY PIBLISITE POU TOURIS SEZON LETE A

Kanpay Miltimedya Konvésasyonél Re-Envante “I Love NY” Avék Lide Piblik la Bay

Jodi a, Gouveéne Andrew M. Cuomo te lanse yon nouvo kanpay piblisite ki prezante yon re-envansyon logo
ikonik “I Love NY” pou kapab fé pwomosyon pou kote ak atraksyon vakans ki san parey nan New York. Pou
premye fwa, Eta a mande Nouyoke ak vizité yo pou ede refé logo “I Love NY” lé yo soumet lide pesonel yo
ki dekri sa yo renmen nan Eta New York. Yo pa t itilize logo “I Love NY” nan anons televizyon pandan plis
pase twazan.

Anons yo prezante kote ki nan tout rejyon eta a. Apre plizyé ane diminisyon pwomosyon pou touris |3,
kanpay anons sa a ap satisfé pwomeés kanpay Gouvéne Cuomo pou sipote touris toupatou nan eta a ane sa
a. Ale sou Enténet nan sitweb www.iloveny.com pou egzamine nouvo kanpay la, epitou pou we anons lan.

Gouvené Cuomo di konsa, “Touris enpotan pou ekonomi eta nou an, paske li sipote préske 500.000 djob,
epitou li kreye anpil dizén milya dola nan revni pou eta a ak pou biznis yo. Kanpay sa a re-envante youn
nan pi gwo byen eta nou an —ikon ‘I Love NY’ — yo konnen toupatou nan lemonn kom youn nan senbol
piblisite ki te toujou gen plis siksé. Kanpay sa a ap fé ikon sa a paret anko pou li kapab montre tout bagay
pep la renmen konsénan New York.”

Divizyon Maketing, Piblisite ak Touris Eta New York, ki se yon pati nan Empire State Development (ESD),
ansanm avek BBDO Advertising, te devlope kanpay piblisite sezon lete sa a pou mande Nouyoke yo ak
vizite |0t eta pou fe konnen eksperyans vwayaj yo ki te pi enteresan nan eta a lé yo bay lide yo sou sa yo
renmen konseénan kote yo pou pase vakans nan eta a.

Ken Adams, Prezidan ak Direkté Jeneral Empire State Development, di konsa, “Gouvéne Cuomo konnen
kijan touris se yon mote ekonomik enpotan pou eta nou an. Kounye a touris se 5yem pi gwo patwon nan
eta a, epi | ap devlope. Touris yo toujou gen pasyon pou New York, epi kounye a, n ap mete pasyon sa a
kote pou li ye - nan mitan New York ak nan endistri touris li a. Gouvené Cuomo fé moun vin gen konfyans
anko nan New York, fyete pou li ak repitasyon li nan yon nivo nasyonal ak entenasyonal. Lansman nouvo
kanpay piblisite ‘I Love NY’ jodi a se yon |ot bagay li ye poutan pou tout Nouyoke yo gen fyete pou li.”

David Lubars, Prezidan ak Direkté Kreyasyon BBDO North America, di konsa, “Yo pa t janm itilize logo ‘I
Love NY’ nan televizyon nan plis pase twazan. Anba kalite dirijan Gouvené Cuomo, nou te pran sél ikdn sa a
epi nou te fe li menm pi dinamik pou li kapab amonize dinamis ak divesite New York. Lé nou mande piblik
la pou bay lide li sou sa yo renmen pi plis sou New York, nou montre kijan Eta New York se yon kote
enteresan ki gen anpil bagay pou tout moun renmen - evénman, kote, ikon, ak aktivite. Desen yo pral
reprezante poto-mitan kanpay sa a pandan n ap ede devlope endistri touris New York toupatou nan eta a.
Sou non BBDO, mwen di Gouvéne Cuomo meési pou posiblite li ban nou pou patisipe nan kanpay sa a.”

Moun yo kapab ranplase ke ki nan logo ikonik “I [HEART] NY” avek desen pa yo sou sa yo pi renmen
konsenan eta a, epi yo kapab soumét li nan Enténet. Ou ka fé soumisyon ou yo nan Enténet sou sitweb
http://www.iloveny.com oswa nan iméel submit@followyourheartny.com. Soumisyon yo ap afiche nan yon

galri ki nan Entenét.

Se premye fwa nan préske 40 ane, depi kbmansman logo a, Eta New York te fe yon demann ofisyel ba
piblik la pou konnen kijan yo entéprete yo logo “I Love NY” ak rezon ki fé yo renmen New York.

Piblisite yo pral ankouraje vizyalize yo pou yo ale sou Enténeét nan sitweb www.iloveny.com pou planifye

vakans lete yo nan Eta New York. Desen yo chwazi yo ka sévi pou ranplase ké ki nan “I Love NY” nan nouvo
anons ki konsantre sou anpil eksperyans diferan nan New York nan kanpay pidevan yo.

Kanpay la ap jwenn sipo yon bon pwogram relasyon piblik ak dijital pou fé sansibilizasyon pou mennen
kanpay sansibilizasyon pou komes ak konsomate. Eleman dijital yo gen ladan paj Facebook, Twitter ak
YouTube “I Love NY”.

Anons yo, ki konsantre sou kote ap gen touris pou sezon lete a, ap difize pandan plizye semen, epiy ap vize
touris ki ka kondi machin pandan senk (5) a sis (6) édtan pou vini nan eta a, epi ki gen ladan mache sa yo:
Albany-Schenectady-Troy, Binghamton, Buffalo, EImira, New York, Rochester, Syracuse, Utica, Watertown,
Burlington-Plattsburgh, Cleveland, Hartford-New Haven, Philadelphia, Toronto, ak Monreyal.

Y ap pase piblisite yo tout lajounen nan rezo chén ak nan chen pou peye yo boné nan maten ak nan lé gen
anpil moun k ap gade televizyon, epitou pandan emisyon tankou Today, Good Morning America, ak sou
chén televizyon tankou ESPN, Travel Channel ak Food Network.

Anplis medya dijital ak televizyon, NYC Taxi TV ap fé piblisite yo nan plis pase 6.000 taksi apepre kat (4) fwa
pa édtan nan jou lasemen.

Nouvo anons “I Love NY” se pati nan yon kanpay maketing touris pou $5 milyon dola nan pi gwo “New
III

York Open for Business,” yon pwojé biznis nan eta a pou $50 milyon dola. Yo prevwa kanpay piblisite
Love NY” pral ogmante pou prezante 10t sezon touris pidevan.

Lansman “I Love NY” vini apre yon denye rapo Tourism Economics ki endike depans direk touris yo fé nan
Eta New York nan ane 2011 se te $53.8 milya dola, yon ogmantasyon 8.1 pousan parapo ak ane 2010, ak

yon nouvo gwo chif depans dirék pou eta a ki te kreye $6,9 milya dola nan taks eta ak nan taks lokal. Sa
reprezante youn parapo ak lot 8 pousan kwasans anplis nan touris anyel nan eta a, ki te ede touris Eta New
York retounen nan nivo li te ye anvan resesyon an. Te gen yon ogmantasyon 3.8% nan travay nan endistri
touris la pou 482.231, epi nan kek kote nan New York, sitou kominote riral tankou nan Adirondacks ak
Catskills, kote touris reprezante apepre 16 pousan djob lokal yo.

Pami eta yo, New York klase twazyém nan dimansyon ekonomi touris déye California ak Florida. New York
gen plis konpetisyon bidjé maketing parapo ak lot eta yo: Florida (590 milyon dola), California (550 milyon
dola), ak Michigan ($25,4 milyon dola).

